
(Sboz statutas novas) 

(Dallas statutas actualas sa vegnir priu investa sin nossa pagina 

www.udstrun.ch) 

 



Statutas dall’Uniun da scursalets Trun 

I. Num, sedia, intent 
  
Art. 1 
Num, Sedia 

Sut il num Uniun da scursalets Trun (UdsT), fundada ils 10 da 
zercladur 1962, exista a Trun in’uniun tenor ils artechels 60 – 79 
dil CCS, ch’ei politicamein e confessiunalmein neutrala. Ella ei 
commembra dalla Swiss Ice Hockey Federation (SIHF) e sa era far 
part da sutassociaziuns renconuschidas dalla SIHF. 

  
Art. 2  
Intent 

L’Uniun da scursalets Trun promova il sport da hockey sin glatsch, 
il patinar en general ed il fierer rudialas a Trun ed ella regiun. 
Sper il sport dueien era amicabladad e spért da cumpignia vegnir 
cultivai e promovi. 

 

II. Commembers 
  
Art. 3 
Commembers 

L’uniun consista da: 
a) Commembers d’honur 
b) Commembers activs 
c) Commembers inactivs 
d) Seniors 
e) Scolars e juniors 

a) Commembers 
d‘honur 

Commembers d’honur san tals vegnir numnai dalla radunonza 
generala ch’ein sefatgs meriteivels sin moda extraordinaria per 
l’uniun. Els pagan neginas taxas. 

b) Commembers activs Commember activ sa mintga persuna daventar ch’ei buca pli 
suttamessa agl obligatori da scola e fa part activamein al 
menaschi dall’uniun. 

c) Commembers 
inactivs 

Commembers inactivs ein anteriurs giugadurs dall’UdsT che vulan 
restar vinavon ell’uniun, sco era persunas che vulan s’integrar 
ell’Uniun ord in motiv u l’auter. 

d) Seniors Anteriurs commembers activs han la pusseivladad da far part 
dall’equipa da seniors. L‘equipa sa era recepir novs commembers. 

e) Scolars e juniors Giugadurs ch’ein suttamess agl obligatori da scola san far part 
dallas equipas da scolars e juniors, han denton buca la 
pusseivladad d’esser commembers dall’uniun. 

 
 
 

 

 



III. Recepziun da novs commembers 
  
Art. 4 
Recepziun 

Sur dalla recepziun da novs commembers decida la radunonza 
generala sin fundament d’ina damonda a scret ni a bucca. 

 

IV. Dretgs ed obligaziuns 
  
Art.  5 
Dretg da votar 
Elegibladad 

Commembers d’honur, activs, inactivs e seniors han il dretg da votar 
da radunonza generala e san vegnir elegi en suprastonza ni en in 
auter uffeci. 

  
Art.  6 
Obligaziuns 
Contribuziun annuala 

Tgi ch’entra ell’Uniun da scursalets Trun ha da sesuttametter als 
statuts e reglaments da quella. Commembers activs, inactivs e 
seniors pagan ina contribuziun annuala. Quella vegn mintgamai 
fixada dalla radunonza generala. 

 

V. Extrada dall‘uniun 
  
Art.  7 
Fuorma 

L’extrada dall’uniun ei mintgamai pusseivla sin la fin dalla sesiun ed 
ha da succeder a scret. Quella ei pér lu perfetga, cu tuttas 
obligaziuns viers l’uniun ein ademplidas. Ils commembers han negin 
dretg sin ina eventuala facultad. 

  
Art.  8 
Expulsiun 
Recuors 

Commembers che cunterfan als statuts, conclus ni agl interess 
dall’uniun, ni adempleschan buca las obligaziuns finanzialas viers 
l’uniun, san vegnir exclaus entras la suprastonza. Els han denton la 
pusseivladad da recuorer alla radunonza generala, la quala decida 
sur dil recuors. Quei vala era per castitgs dictai alla suprastonza. 

 

VI. Organisaziun 
  
Art.  9 
Organs 

Organs dall’uniun ein: 
a) La radunonza generala 
b) La suprastonza 
c) Ils revisurs da quen 
d) Cumissiuns specialas 

  
Art.  10 
Convocaziuns 

La radunonza generala ordinaria vegn salvada per regla il meins 
d’avrel. Las invitaziuns ston vegnir tarmessas als commembers 
silmeins 10 dis avon la radunonza. 

  
  



Art.  11 
Onn da fatschenta 

Igl onn da fatschenta entscheiva ils 01-04 e finescha ils 31-03. 

  
Art.  12 
Radunonza 
extraordinaria 

Ina radunonza generala extraordinaria sa vegnir convocada da tut 
temps entras la suprastonza ni sche 1/5 dils commembers cun dretg 
da vuschar pretendan quei en scret. 

 

VII. Radunonza generala 
  
Art.  13 
Cumpetenzas 

Schilunsch sco ils statuts disponan buc autramein decida la 
radunonza generala sur da tuttas damondas che pertuccan l’uniun. 
En special ein quei las suandontas fatschentas: 

a) Approbaziun e midadas da statutas 
b) Approbaziun dil protocol 
c) Approbaziun dil quen annual 
d) Elecziun dalla suprastonza 
e) Elecziun dils revisurs da quen 
f) Elecziun da cumissiuns 
g) Recepziun da novs commembers 
h) Fixaziun dallas contribuziuns annualas 
i) Undraziuns 
j) Prender enconuschientscha dils rapports annuals 
k) Decider sur da recuors 
l) Decisiun sur da propostas 
m) Dissoluziun ni fusiun dall‘uniun 

  
Art.  14 
Propostas 

Mintga commember ha il dretg d’inoltrar a scret silmeins sis dis avon 
la radunonza propostas per la radunonza generala. 

  
Art.  15 
Conclus 

La radunonza generala elegia ils commembers cun il pli absolut da 
tuts presents cun il dretg da vuschar. Ella secunda tscharna vala il pli 
relativ. Tier ils ulteriurs conclus (cun exepziun da midadas da 
statutas ni dissoluziun e fusiun dall’uniun) vala il pli relativ. En cass 
d’equalitad decida il president. 

  
Art.  16 
Scrutini 

Sin proposta dalla suprastonza ni sche 1/10 dils presents cun dretg 
da vuschar pretendan, ston elecziuns e votaziuns vegnir fatgas cun 
scrutini. 

 

VIII. Suprastonza 
  
Art.  17 
Elecziun 

La suprastonza consista da silmeins 3 commembers : president, 
actuar (ch’ei medemamein vicepresident) e cassier. Per posts 
vacants el comite duront il temps d’uffeci ha la suprastonza il dretg 
d’eleger in remplazzant entochen la proxima radunonza generala. 
Ella vegn elegida per dus onns. Ina reelecziun ei pusseivla. 



  
Art.  18 
Conclus 

Ils conclus dalla suprastonza ston cumprender la maioritad absoluta 
da tuts commembers. 

  
Art.  19 
Obligaziuns 
Cumpetenzas 

La suprastonza ha da menar las fatschentas dall’uniun cun tut quitau 
e tenor las obligaziuns e las incumbensas dadas entras la radunonza 
generala ni las statutas. En special ei quei: 

a) Convocar la radunonza generala, preparar sias tractandas 
b) Presentar alla radunonza generala ils rapports annuals 
c) Procurar ed eleger ils responsabels per il manteniment ed il 

menaschi dalla patinera, dallas maschinas ed il menaschi dil 
kiosc 

d) Procurar per ils responsabels dallas equipas 
e) Fixar taxas, pagas ni indemnisaziuns 
f) Cumpetenza da decider expensas unicas da CHF 5'000 ad onn 

per la medema caussa 
g) Dictar castitgs encunter surpassaments dils statuts ni digl 

uorden disciplinar. 
Ulteriuras cumpetenzas ed incumbensas vegnan fixadas en in carnet 
d’obligaziuns. 

  
Art.  20 
President 

Il president meina las radunonzas e respresenta l’uniun anoviars. En 
cass urgents ha il president il dretg da prender disposiziuns 
presidialas. Quellas ein da presentar alla proxima sesida dalla 
suprastonza per approbaziuns. 

  
Art.  21 
Actuar 

Igl actuar ei substitut dil president e scriva ils protocols dallas 
radunonzas. 

  
Art.  22 
Cassier 

Il cassier meina la contabilitad dall’uniun. El sto saver dar da tut 
temps sclariment dalla situaziun finanziala. Plinavon ha el da 
semtgar il quen e bilanza per mauns dils revisurs e dalla radunonza 
generala. 

  
Art.  23 
Dispensaziun dalla 
contribuziun annuala 

Ils commembers dalla suprastonza ein dispensai dalla contribuziun 
annuala. La suprastonza ha la pusseivladad d’era dispensar ulteriurs 
commembers da quella taxa. 

  
Art.  24 
Suttascripziun 

La suttascripziun ligionta per l’uniun ha il president. Il vicepresident 
ha il dretg collectiv ensemen cun in auter commember dalla 
suprastonza. Pil traffic bancar sa il cassier signar persuls. 

 
 
 
 
 
 
 



IX. Revisurs da quens e cumissiuns specialas 
  
Art.  25 
Revisurs 

Ils revisurs da quen han d’examinar il quen annual dil cassier per 
mauns dalla radunonza generala e dar giu a quella in rapport sur dil 
stan dallas finanzas dall’uniun. 

  
Art.  26 
Cumissiuns 

Tenor basegns sa la suprastonza ni la radunonza generala eleger 
cumissiun specialas. 

 

X. Finanzas 
  
Art.  27 
Entradas 

Las finanzas dall’uniun secumponan ord: 
a) Contribuziuns dils commembers 
b) Entradas ord il menaschi 
c) Sustegn da sponsurs e donaturs 
d) Occasiuns specialas dall’uniun 
e) Diversas entradas 

 

XI. Determinaziuns finalas 
  
Art.  28 
Midada da statutas 

Midadas ni revisiun totala da quels statuts san succeder mo a 
caschun dalla radunonza generala. Leutier drova ei 2/3 dallas vuschs 
dils presents cun dretg da votar. 

  
Art.  29 
Dissoluziun 
Fusiun 

Per ina dissoluziun ni fusiun dall’uniun drova ei medemamein 2/3 
dallas vuschs dil presents cun dretg da votar. En cass d’ina 
dissoluziun vegn ina eventuala facultad deponida tier ina banca. El 
cass che negina uniun cun il medem intent vegn fundada enteifer 
3 onns vegn decidiu a caschun dalla radunonza da dissoluziun 
pertuccont la repartiziun dalla facultad. 

  
Art.  30 
Caussas buca 
prevedidas 

Sur da caussas buca prevedidas en quels statuts decidan la 
suprastonza ni las statutas dalla Swiss Ice Hockey Federation (SIHF). 

  
Art.  31 
Responsabladad 

Per las obligaziuns finanzialas dall’uniun stat sulettamein la facultad 
dall’uniun buna. Scadina responsabladad persunala ei sclaussa. 

 

 

 

 

 

 



 

Quellas statutas ein vegnidas approbadas a caschun dalla radunonza generala dils 6 da matg 

2018 e remplazzan ils statuts dils 11 da matg 1990. 

 

 

Trun, ils 6 da matg 2018 

 

Il president: Igl actuar: Il cassier: 

 

Raffael Bearth Mirco Wolf Donat Albin 


